
tunay na iyon ay [pagdurugo ng] isang ugat subalit
tumigil ka sa pagdarasal ayon sa mga araw na ikaw
dati ay nagreregla sa mga iyon, pagkatapos maligo

ka at magdasal ka."}

Ayon kay `A 'ishah (malugod si Allāh sa kanya): {Si Fātịmah bint Abı ̄Ḥubaysh ay
nagtanong sa Propeta (basbasan ito ni Allāh at pangalagaan). Nagsabi ito: "Tunay na
ako ay nagdurugo kaya hindi ako nadadalisay. Kaya titigil po ba ako sa pagdarasal?"

Nagsabi siya: "Hindi; tunay na iyon ay [pagdurugo ng] isang ugat subalit tumigil ka sa
pagdarasal ayon sa mga araw na ikaw dati ay nagreregla sa mga iyon, pagkatapos

maligo ka at magdasal ka."}
[Tumpak] [Nagkasang-ayon sa katumpakan nito]

Tinanong ni Fātịmah bint Abı ̄Ḥubaysh ang Propeta (basbasan ito ni Allāh at pangalagaan)
sapagkat nagsabi siya: "Tunay na ako ay hindi hinihintuan ng pagdurugo at nagpapatuloy ito
hanggang sa hindi panahon ng pagreregla. Kaya ang hatol kaya niyon ay ang hatol ng regla
para tumigil ako sa pagsasagawa ng ṣalāh?" Kaya nagsabi sa kanya ang Propeta (basbasan
siya ni Allāh at pangalagaan): "Tunay na iyon ay dugo ng istiḥāḍah." Ito ay dugo ng
karamdamang namumutawi buhat sa pagkaputol ng isang ugat sa sinapupunan at hindi dugo
ng regla.  Kapag dumating  ang panahon ng  regla  na  ikaw dati  ay  nagreregla  ayon sa
buwanang dalaw mo bago ka magkasakit ng istiḥāḍah, itigil mo ang ṣalāh, ang pag-aayuno,
at  ang iba  pa sa  dalawang ito  kabilang sa  gawaing pinipigilan  dito  ang nagreregla  sa
panahon ng regla. Kapag nagwakas naman ang sukat ng yugtong iyon, ikaw ay magiging
nadalisay  na  sa  pagreregla.  Kaya  hugasan  mo  ang  kinalalagyan  ng  dugo,  pagkatapos
paliguan mo ang katawan mo sa isang kumpletong pagpaligo para mapawi ang ḥadath,
pagkatapos magsagawa ka ng ṣalāh.

